
Дел 1: Почетна проценка на влијанието на регулативата и планирање на работата
А. Почетна проценка на влијанието на регулативата

1. Кои се главните проблеми? 
Со Законот за издавање на вредносни бонови -  ваучери се предлага издавање на вредносни бонови за обезбедување на компјутери за редовните студенти од социјално загрозените семејства кои за прв пат се запишани во завршната година на студии, на државните универзитети, како и за студентите кои се евидентирани како лица со посебни потреби редовно запишани на студии, на универзитетите во Република Македонија .
 Со спроведување на активностите  на овој Предлог -  закон  за издавање на вредносни бонови – ваучери ќе ја исполни целта и истиот ќе престане да се применува 1 февруари 2013 година.
2. Кои се можните решенија (опции)? Кои регулаторни или нерегулаторни мерки би можеле да се разгледаат? 


Со овој Закон се предлага сите студенти од социјално загрозените семејства да може да аплицираат за добивање на компјутер, доколку се редовно запишани за прв пат во последната студиска година на универзитети, во Република Македонија  како и  можноста да аплицираат за добивање компјутери студентите  кои се евидентирани како лица со посебни потреби запишани на студии на универзитети .
Под социјално загрозени семејства се подразбираат семејствата корисници на социјална парична помош, постојана парична помош и право на парична помош на лице кое до 18 години возраст имало статус на дете без родители и родителска грижа или семејствата во кои вкупните месечните приходи не се поголеми од 12.000,00 ден.

3. Кои се засегнатите страни кои ќе бидат вклучени во процесот на проценка на влијанието на регулативата?

Во Предлог - законот за издавање на вредносни  бонови – ваучери  , ќе бидат вклучени  корисниците на ваучерите односно во конкретниот случај студентите од социјално загрозени семејства кои за прв пат  се запишани во завршната година на студии, на универзитети, како и за студентите кои се евидентирани како лица со посебни потреби редовно запишани на студии на универзитетите во Република Македонија, деца без родители и родителска грижа или семејствата во кои вкупните месечните приходи не се поголеми од 12.000,00 ден, универзитетите во Република Македонија , ИТ субјекти (трговски друштва и трговци поединци) кои се регистрирани за дејности поврзани со: трговија, одржување и поправка на компјутери, Министерството за образование и наука - Државниот просветен инспекторат и Министерството за економија - Државен пазарен инспекторат, Министерство за труд и социјална политика и Министерство за финансии - Управа за јавни приходи.
Б. Планирање на потребната работа за проценка на влијанието на регулативата
1. Кои информации и податоци се веќе достапни? 
Со претходниот Закон за издавање на вредносни бонови -ваучери постигната е целта на законот при што директно е помогнато на корисниците на ваучерите,  а по направена анализа утврдена е потреба од донесување на нов Закон за издавање на вредносни бонови – ваучери со  што директно би се помогнало на студентите од социјално загрозени семејства кои за прв пат  се запишани во завршната година на студии, на универзитети, како и за студентите кои се евидентирани како лица со посебни потреби редовно запишани на студии на универзитети те во Република Македонија, деца без родители и родителска грижа или семејствата во кои вкупните месечните приходи не се поголеми од 12.000,00 ден, а воедно  ќе се помогне и на ИТ субјекти (трговски друштва и трговци поединци) кои се регистрирани за дејности поврзани со: трговија, одржување и поправка на компјутери преку продажба и  одржување на компјутери на погоре наведените корисници.  
Кои дополнителни информации  и податоци треба да се соберат? 

 За примена на овој закон  потребно е да се соберат податоци за  бројот на корисници  опфатени со овој закон , како и бројот на ИТ субјектите кои согласно член 9 од Законот за издавање на вредносни бонови - ваучери ги исполнуваат условите за продажба на компјутери преку вредносни бонови – ваучери.
2. Кој тип и ниво на проценка е потребно (Иницијална или Комплетна проценка на влијание на регулативата -принцип на пропорционална анализа)?

При реализирање на претходниот закон за издавање на вредносни бонови - ваучери е постигната целта на законот, и од тука се јави потребата за донесување на нов закон за вредносни бонови – ваучери кој би помогнал на студентите кои потекнуваат од социјални семејства, деца без родители и родителска грижа, и студенти од семејства чиј примања не надминуваат 12.000 денари, лица со посебни потреби редовно запишани на студии на универзитетите во Република Македонија,лица да можат да ги искористат поволностите на овој закон користејќи ја притоа ИТ технологијата со оглед на тоа што нивниот социјален статус не дозволува сами да обезбедат компјутери кои се неопходни за нивното школување . 
3. Дали ќе се формира меѓуресорска работна група за спроведување на проценка на влијание на регулативата?
Нема да се формира меѓуресорска работна група

